
Республикалық химия олимпиадасы
Аудандық кезең (2022-2023).
10-сыныпқа арналған ресми тапсырмалар жинағы.



2022-2023 республикалық химия олимпиадасының аудандық кезеңі. Теориялық
кезеңнің тапсырмалар жинағы. 10-сынып.

Мазмұны
Олимпиада ережелері 3

№1 Есеп. Тағамдық қоспа (8%) 4

№2 Есеп. Ерігіштік (9%) 4

№3 Есеп. Белгісіз заттар (9%) 4

№4 Есеп. Ерітінді бойынша есептеулер (12%) 5

№5 Есеп. Қызықты биология (12%) 5

2022-2023 республикалық химия олимпиадасының аудандық кезеңі. Теориялық
кезеңнің тапсырмалар жинағы. 10-сынып.

Олимпиада ережелері:
Сізге химия пәнінен 2022-2023 жылғы республикалық олимпиаданың аудандық
кезеңі есептер жинағы берілді. Төмендегі нұсқаулар мен ережелердің барлығын
мұқият оқып шығыңыз. Олимпиада тапсырмаларын орындау үшін сізде 3 аст-
рономиялық сағат (180 минут) беріледі. Сіздің жалпы нәтижеңіз - тапсырма-
лардың ұпай санын ескере отырып, әрбір тапсырма бойынша ұпайлар сомасы бо-
лып табылады.

Сіз шимайпарақта есептерді шеше аласыз, бірақ барлық шешімдерді жауап
парақтарына көшіруді ұмытпаңыз. Арнайы белгіленген жолақтардың ішіне
жазған шешімдер ғана тексеріледі. Шимайпарақтар тексерілмейді. Шешім-
дерді жауап парақтарына көшіру үшін сізге қосымша уақыт берілмейтінін ес-
керіңіз.

Сізге графикалық немесе инженерлік калькулятордыпайдалануға рұқсат еті-
леді.

Сізге кез келген анықтамалық материалдарды, оқулықтарды немесе жазба-
ларды пайдалануға тыйым салынады.

Сізге ішкі жадты немесе интернеттен жүктеп алынған мәтіндік, графикалық
және аудио пішімінде ақпаратты сақтауға қабілетті кез келген байланыс құры-
лғыларын, смартфондарды, смарт сағаттарды немесе кез келген басқа гаджет-
терді пайдалануға тыйым салынады.

Осытапсырмаларжинағынакірмейтін кез келгенматериалдарды, соның ішін-
депериодтықкестеменерігіштік кестесінпайдалануға рұқсат етілмейді.Мұқа-
ба бетінде периодтық жүйенің нұсқасы беріледі.

Кезең соңына дейін олимпиаданың басқа қатысушыларымен сөйлесуге рұқ-
сат етілмейді. Ешбірматериалдарды, соның ішінде кеңсе керек-жарақтарынөза-
ра алмаспаңыз. Кез келген ақпаратты жеткізу үшін ымдау тілін қолданбаңыз.

Осы ережелердің кез келгенін бұзғаныңыз үшін сіздің жұмысыңыз автомат-
ты түрде 0 ұпаймен бағаланады және бақылаушылар сізді аудиториядан шыға-
руға құқылы.

Жауап парақтарыңызға шешімдерді анық әрі түсінікті етіп жазыңыз. Қоры-
тынды жауаптарды қарындашпен дөңгелектеу ұсынылады. Өлшем бірліктерін
көрсетуді ұмытпаңыз (өлшем бірліктері жазылмаған жауап есептелмейді).
Арифметикалық амалдарда сандық мәліметтерді қолдану ережелерін сақтаңыз.
Басқаша айтқанда, маңызды сандар бар екені есіңізде болсын.

Сәйкес есептерді бермей шешімнің соңғы нәтижесін ғана көрсетсеңіз, онда
жауап дұрыс болса да 0 ұпай аласыз.

Бұл олимпиаданың шешімдері www.qazcho.kz сайтында жарияланады.

Химияпәніненолимпиадаға дайындықбойыншаұсыныстарwww.qazolymp.kz
сайтында берілген.

2022-2023 республикалық химия олимпиадасының аудандық кезеңі. Теориялық
кезеңнің тапсырмалар жинағы. 10-сынып.

№1 Есеп. Тағамдық қоспа
1.1 1.2 Барлығы Үлесі(%)
5 3 8 8

X тағамдық қоспасы антиоксидант, дәм мен түс тұрақтандырғыш, тұндырғыш
және эмульгаторлық қасиеттеріне ие. Оның құрамына (%-бен) мына элементтер
кіреді: калий (28.68), сутек (1.47), фосфор (22.79) және оттек (47.06).

1. Х затының қарапайым формуласын анықтаңыз.

2. 63.00мл 40%-дық X ерітіндісіне (тығыздығы 1.35 гмл−1) 23.60мл 20%-дық
KOH ерітіндісін (тығыздығы 1.19 гмл−1) қосты. Соңғы ерітіндінің құрамын
(%, массамен) есептеңіз.

№2 Есеп. Ерігіштік
2.1 Барлығы Үлесі(%)
9 9 9

Мыс оксидінің стехиометриялық мөлшері 200мл (ρ = 1.223 г см−3, ω = 20.03%)
күкірт қышқылының ерітіндісінде ерітілгендемыс сульфатының ерітіндісі түзіл-
ді. Ерітінді кейін 20◦C дейін салқындатылды, нәтижесінде мыс сульфаты түрін-
дегі тұнба пайда болды. Мыс сульфатының 20◦C-та ерігіштігі 100мл суда 17.1 г
болса, пайда болған тұнбаның массасын есептеңіз.

№3 Есеп. Белгісіз заттар
3.1 3.2 3.3 3.4 3.5 Барлығы Үлесі(%)
1.5 2 2 2 1.5 9 9

X— сары-жасыл газды күйдіргіш калийдің ыстық ерітіндісінен өткізгенде түзіл-
ген өнім. 27 г X затын катализатор қатысында 200 ◦C-ге дейін қыздырды. Нәти-
жесінде затыдырап,Y газы бөлінді.Xыдырауынан қалған қатты қалдық ерітіліп,
оған Z затының ерітіндісі қосылғанда, ақ ірімшік тәрізді T тұнбасы түзілді.

1. Жоғарыда аталған реакциялардың теңдеулерін жазыңыз.

2. X, Y, Z және T заттарын анықтап, атаңыз.

3. Бөлінген Y газы 11.16 г ақ фосформен әрекеттесе алады. Нәтижесінде түзіл-
ген заттардың құрамы мен массасын анықтаңыз.

4. Ыдырау процесінде түзілген қатты қалдықпен толық әрекеттесуі үшін 10%-
дық Z затының ерітіндісінің қандай көлемін алу керек? Z ерітіндісінің ты-
ғыздығы 1.09 г см−3.

5. X, Z және T қосылыстары қайда қолданылады?

2022-2023 республикалық химия олимпиадасының аудандық кезеңі. Теориялық
кезеңнің тапсырмалар жинағы. 10-сынып.

№4 Есеп. Ерітінді бойынша есептеулер
4.1 4.2 4.3 4.4 4.5 4.6 Барлығы Үлесі(%)
1 4 2 1 1 3 12 12

Массасы бірдей екі ерітіндіге (олардың бірінде 10%-дық литий хлориді, ал екін-
шісінде 10%-дық магний хлориді бар) 20%-дық күміс нитраты ерітіндісінің бір-
дей көлемдері қосылды. Екі жағдайда да 18.06 г тұнба түзілді.

1. Есепте көрсетілген химиялық реакциялардың теңдеулерін жазыңыз.

2. Бастапқыерітінділердіңмассалықмәндерінің болу аралықтарынанықтаңыз.

3. Литий хлориді жартылай әрекеттескені белгілі болса, бастапқы үш ерітін-
дінің массасын есептеңіз.

4. Қолданылған күміс нитраты ерітіндісінің массасын есептеңіз.

5. Соңғы үш ерітінділердің массасын есептеңіз.

6. Қалған екі ерітіндінің әрқайсысындағызаттардыңмассалықүлесін анықтаңыз.

№5 Есеп. Қызықты биология
5.1 5.2 5.3 5.4 5.5 5.6 Барлығы Үлесі(%)
2 1.5 1.5 3 2 2 12 12

Біз жейтін тағамдар құрамында әртүрлі биомолекулалар (көмірсулар, ақуыздар
және майлар) жинақталған. Бұл заттар денемізге пайда беруі үшін олар кейінірек
арнайы процестерге, соның ішінде құрылыс блоктарының синтезіне қатысатын
шағын компоненттерге ыдырауы керек. Дегенмен, үлкен молекулаларды «бөл-
шектеу» үшін көп мөлшерде энергия қажет.

Глюкоза-6-фосфатыжасушалық тыныс алумен байланысты реакциялар тізбе-
гіндегі алғашқы метаболиттердің (зат алмасуға қатысушылардың) бірі болып та-
былады. Бұл зат глюкозаның бос фосфатпен әрекеттесуі кезінде түзіледі.

Химиялықреакцияларкезіндегі энергияөзгерісінің өлшемі Гиббстің бос энер-
гиясы деп аталатын∆G өзгерісі болып табылады. Егер бұл параметрдіңмәні нөл-
ден үлкен болса, онда ол реакция кезінде жұмсалған бос энергияның мөлшерін
көрсетеді. Егер мән теріс болса, онда бұл реакция кезінде босатылған бос энер-
гияның мөлшерін көрсетеді. Реакция өздігінен жүруі үшін ∆G мәні теріс болуы
тиіс.

глюкоза+ PO4
3− −−→ глюкоза-6-фосфаты (1)

Бұл реакция үшін∆G = 13.8 кДжмоль−1.

1. 2.00 г глюкозаның глюкоза-6-фосфатқа айналуы кезінде қанша бос энергия
бөлінетінін/жұтылатынын есептеңіз. Бұл реакция өздігінен жүре ме? Глю-
коза формуласы – C6H12O6.

2022-2023 республикалық химия олимпиадасының аудандық кезеңі. Теориялық
кезеңнің тапсырмалар жинағы. 10-сынып.

АТФ молекуласы өз кезегінде ағзадағы көптеген метаболикалық процестерді
энергиямен қамтамасыз етеді. Оның мұны қалай жасайтынын түсіну үшін АТФ
ыдырауының AДP және бос фосфатқа ыдырау реакциясын қарастырайық:

АТФ −−→ АДФ+ PO4
3− (2)

Бұл реакция үшін∆G = -30.5 кДжмоль−1.

2. 3.50 · 10−3 моль АДФ түзілу кезіндегі бос энергияның өзгерісін есептеңдер.
Бұл реакция өздігінен жүре ме?

(1) мен (2) реакцияларын біріктіруге болады:

глюкоза+ АТФ −−→ глюкоза–6–фосфаты+ АДФ (3)

3. Гесс заңын қолданып, осы реакция кезінде глюкозаның бір мольіндегі бос
энергияның өзгерісін есептеңіз. Бұл процесс өздігінен жүре ме?

Гиббс бос энергиясының өзгеру мәні реакцияның тепе-теңдік константасы-
мен байланысты:∆G = −RT lnK

4. Шартта берілген немесе алдыңғы пункте алынған ∆G (мольмен) мәндерін
пайдаланып (1), (2)және (3) реакцияларыүшін тепе-теңдік константасының
мәнін есептеңіз.

5. Бір жасушада белгілі бір уақытта АТФ, АДФ және фосфат-иондарының кон-
центрациясы сәйкесінше 5 мМ, 0.5 мМжәне 5 мМ болсын. Алдыңғы пункте-
гі (2) реакция үшін тепе-теңдік константасының мәнін пайдаланып, беріл-
ген жүйенің тепе-теңдікте болу мүмкіндігін анықтаңыз. Егер тепе-теңдікте
болмаса, онда тепе-теңдік қай бағытқа (АТФ түзілуіне немесе АДФ түзілуіне
қарай) ығысатынын анықтаңыз.

Қандай да бір биохимиялық процесс ∆G = 1.234 × 10−19 Дж бос энергияның
өзгеруімен сипатталады деп есептейік.

6. Бұл процестің 1 субстрат молекуласында өздігінен жүруі үшін АТФ молеку-
лаларының саны кем дегенде қанша болуы керек?Жауапты бүтін сан түрін-
де жазыңыз.

Құрметті қатысушы!
Осы олимпиаданы құрастырушылар сізден олимпиада тапсырмалары бойынша
кері байланыс беруіңізді сұрайды. Біз кез келген жауаптарды, соның ішінде сыни
жауаптарды күтеміз және оларды куана қабылдаймыз. Cұрақтарды келеді сілте-
меден таба аласыз: opros.qazcho.kz.

